
Shri Sambaleshvari-Stotram

ஶ்ரீஸம்ப³லேஶ்வரீ-ஸ்தோத்ரம்

ஶ்ரீஸம்ப³லேஶ்வரீ-ஸ்தோத்ரம்
லோகவந்த்³யா ஶக்திராத்³யா மஹாமாயா மஹீயஸீ ।
ஜயதி ஸா பராம்பி³கா தே³வீ ஶ்ரீஸம்ப³லேஶ்வரீ ॥ 1॥
கமநீய-கலேவரா ஶமநீ ஸர்வது³ஷ்க்ரு’தாம் ।
மமதாமயீ மாதஸ்த்வம் நமஸ்துப்⁴யம் மஹேஶ்வரி !॥ 2॥
மஹாநதீ³-தீரே ரம்யே மந்தி³ரே ஸுப்ரதிஷ்டி²தா ।
அதி⁴ஷ்டா²த்ரீ த்வம் ஸம்ப³லபுரஸ்ய ப்ரிய-ஸம்ப³லம் ॥ 3॥
ஶால்மலீத்³ரும-நிம்நஸ்தா²ம் மால்ய-மந்தா³ர-பூஜிதாம் ।
கல்மஷாபஹாம் மாதஸ்த்வாம் நமாம:ஸம்ப³லேஶ்வரீம் ॥ 4॥
உத்ஸவே த⁴வளாநநா ஸிந்தூ³ர-வத³நா ஸ்வயம் ।
ஜக³து³த்³தா⁴ரிணீ தே³வி ! ஶ்ரத்³த⁴யா த்வாம் நுமோ வயம் ॥ 5॥
த்ர்யம்ப³க-வல்லபா⁴ தே³வீ ஸம்ப³லேஶ்வரீ பாவநீ ।
அம்பு³ஜாக்ஷி ! நமஸ்துப்⁴யம் ஶம்பு⁴-ஶக்த்யை நமோநம:॥ 6॥
தவாஶீர்வாத:³ஸர்வேஷாம் த³தா³து மநோவாஞ்சி²தம் ।
தவ ஸ்நேஹாஞ்சலச்சா²யா ப⁴க்தாந் ரக்ஷது ஸௌக்²யதா³॥ 7॥
அம்ப³ ! த்வம் ஸம்ப³லேஶ்வரீ தோ³ஷஜாதம் க்ஷமஸ்வ ந: ।
த்ராயஸ்வ விபத்தாரிணீ த³ஹ து:³க²ம் நமோऽஸ்து தே ॥ 8॥
ஸ்தோத்ரம் ஶ்ரீஸம்ப³லேஶ்வரீ-தே³வ்யா: ப்ரியம் முதா³வஹம் ।
விநாஶயது து³ஷ்க்ரு’தம் ஜக³தாம் தநுதாம் ஶுப⁴ம் ॥ 9॥
(இதி ஶ்ரீஹரேக்ரு’ஷ்ணமேஹேர-ப்ரணீதம் ஶ்ரீஸம்ப³லேஶ்வரீ-ஸ்தோத்ரம் ஸம்பூர்ணம்
।)

– ரசயிதா : டா³ॅஹரேக்ரு’ஷ்ண-மேஹேர:

